
ԱՄՓՈՓԱԹԵՐԹ
ՀՀ ԿԱՌԱՎԱՐՈՒԹՅԱՆ «ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ

	ՀՀ ֆինանսների նախարարություն
№ 01/26-1/15592-2024
24. 07. 2024թ
	Դիրքորոշում

	Ուսումնասիրելով Ձեր 16/07/2024թ. թիվ ԳՍ//22711-2024 գրությունը՝ հայտնում ենք հետևյալը.
	նախագծի 1-ին կետով առաջարկվում է թույլատրել ՀՀ տարածքային կառավարման և ենթակառուցվածքների նախարարությանը փոփոխություն կատարել «Սիսիանի ԲՈՒԱՏ» ՍՊԸ-ի հետ 14/04/23թ. կնքված NՏԿԵՆ-ՀԲՄԱՇՁԲ-2023/3Շ պայմանագրում՝ պայմանագրով նախատեսված ընդհանուր աշխատանքների կատարման ժամկետը երկարաձգելով 50 օրով՝ չկիրառելով ՀՀ կառավարության 2017 թվականի մայիսի 4-ի N526-Ն որոշմամբ հաստատված կարգի 56-րդ կետի 4-րդ ենթակետի պահանջը:	
	Այս կապակցությամբ հայտնում ենք, որ եթե ժամկետի երկարաձգումը վերաբերում է լրացուցիչ աշխատանքների ձեռք բերմանը, ապա պատվիրատուն, համաձայնագիր կնքելու միջոցով  կարող է սահմանել աշխատանքների կատարման նոր ժամկետ: Հակառակ դեպքում, առաջնորդվելով պայմանագրի 3.1.2 կետով, համաձայն որի պատվիրատուն իրավունք ունի կապալառուի կողմից պայմանագրի 1.3 կետում նշված ժամկետի (ներառյալ օրացուցային գրաֆիկի) խախտման դեպքում իր հայեցողությամբ սահմանել աշխատանքների կատարման նոր ժամկետ և պահանջել կապալառուից վճարելու պայմանագրի 6.2 կետով նախատեսված տույժը:
Ելնելով վերոգրյալից առաջարկում ենք որպես ավելորդ դրույթ հանել նախագծի 1-ին կետը:
	Նախագծի հիմնավորման մեջ հստակ նշված է ժամկետի երկարաձգման անհրաժեշտությունը, ըստ որի՝ ժամկետի երկարաձգման պատճառը նախագծային փոփոխություններն են, ինչպես նաև աղետի վերացման գործում ընկերության ներգրավվածությունը՝ իր մարդկային ռեսուրսներով և տեխնիկայով: 
Մասնավորապես, նախագծային փոփոխությունները Պայմանագրի կողմերի կամքից անկախ, օբյեկտիվ գործոններով են պայմանավորված և ի սկզբանե հնարավոր չէր կանխատեսել դրանց իրականացման անհրաժեշտությունը։ Նախագծում հստակ նշվել է, որ հենապատերի կառուցման հետ կապված լրացուցիչ աշխատանքների իրականացման անհրաժեշտությունը պայմանավորված կլինի հիմնատակի նիշերի ճշտման հետ, ինչը բացառապես հնարավոր է պարզել շինարարության ընթացքում, իսկ դրանց չափը հնարավոր է որոշել փափուկ գրունտները հեռացնելուց, լրացուցիչ հանույթ անելուց և երկրաբանությունը ճշտելուց հետո, այսինքն՝ շինարարության ընթացքում որոշակի հողային աշխատանքներ իրականացնելուց հետո միայն: 
Շինարարական աշխատանքների ընթացքում ճշտվել է անհրաժեշտ տեղեկատվությունը և որպեսզի հնարավոր լինի կառուցել նախագծով նախատեսված հենապատերը, նախագծում կատարվել են համապատասխան փոփոխություններ՝  առաջարկվել է հենապատերի համար լրացուցիչ հիմքերի կառուցում։
 Պայմանագրով նախատեսված աշխատանքների կատարման ժամկետի խախտումը պայմանավորված է վերոնշյալ հանգամանքով, ինչպես նաև Տավուշի և Լոռու մարզերում տեղի ունեցած աղետի վերացման գործում կապալառուի աշխատանքային, նյութական ռեսուրսների և տեխնիկայի ակտիվ ներգրավվածության հետ։ 
Ստեղծված  պայմաններում Պայմանագրային կարգավորումներով առաջնորդվել հնարավոր չէ, քանի որ ծագում է N 526-Ն որոշմամբ հաստատված կարգի 56-րդ կետի 4-րդ ենթակետի պահանջներից տարբերվող իրավակարգավորման անհրաժեշտություն, այն է՝ Պայմանագրով սահմանված ժամկետը մեկ անգամ` մինչև երեսուն օրացուցային օրվանից ավելի ժամկետով երկարաձգելու անհրաժեշտություն։ 
Ղեկավարվելով Կարգի 57․1 կետի դրույթներով՝ Պատվիրատուն սահմանված կարգով ներկայացրել է կառավարության որոշման նախագիծ` հայցելով Կառավարության թույլտվությունը պայմանագրում կարգի 56-րդ կետի 4-րդ ենթակետով սահմանված պայմանները չկիրառելու համար: 


	ՀՀ արդարադատության նախարարություն
N /27.0.01/29117-2024
24. 07. 2024թ 

	Դիրքորոշում

	«Գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է թույլատրել Հայաստանի Հանրապետության տարածքային կառավարման և ենթակառուցվածքների նախարարությանը կատարել փոփոխություն «Սիսիանի ԲՈՒԱՏ» սահմանափակ պատասխանատվությամբ ընկերության հետ 2023 թվականի ապրիլի 14-ին կնքված թիվ ՏԿԵՆ-ՀԲՄԱՇՁԲ-2023/3Շ պայմանագրում՝ պայմանագրով նախատեսված ընդհանուր աշխատանքների կատարման ժամկետը երկարաձգելու 50 օրով՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 4-րդ ենթակետի պահանջը: 
Այս առումով հարկ է նկատել, որ վերը նշված պայմանագրի թիվ 4 համաձայնագրի թիվ 2 հավելվածի համաձայն՝ պայմանագրով 2024 թվականի համար նախատեսված աշխատանքների կատարման ժամկետ է սահմանված 2024 թվականի փետրվարի 29-ից հաշված՝ 110 օր, որը լրացել է 2024 թվականի հունիսի 18-ին (ինչի մասին նշված է նաև Նախագծին կից ներկայացված հիմնավորման մեջ): Ուստի անհրաժեշտ է նկատի ունենալ, որ Նախագծով նախատեսվող՝ պայմանագրով նախատեսված ընդհանուր աշխատանքների կատարման երկարաձգման 50 օր ժամկետը հաշվվելու է 2024 թվականի հունիսի 18-ից, իսկ Նախագիծը 2024 թվականի հուլիսի 24-ի դրությամբ դեռևս կարծիքի ներկայացման փուլում է:
	Ընդունվել է:
Նախագծում 50 օրը փոխարինվել է 95 օրով:


	3. ՀՀ վարչապետի աշխատակազմ
	------

	Նախագծի 1-ին կետով նախատեսվում է թույլատրել ՀՀ տարածքային կառավարման և ենթակառուցվածքների նախարարությանը գնման պայմանագրում կատարել փոփոխություն և պայմանագրով նախատեսված ընդհանուր աշխատանքների կատարման ժամկետը երկարաձգել 70 օրով՝ չկիրառելով ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 4-րդ ենթակետի պահանջները: Սակայն հարկ է նկատի ունենալ, որ խնդրո առարկա պայմանագրով սահմանված ժամկետը, ըստ նախագծի հիմնավորման, 18.06.2024 թվականին արդեն իսկ սպառվել է, այդ պարագայում վկայակոչված դրույթները չեն կարող իրավական հիմք դիտարկվել արդեն իսկ սպառված ժամկետի երկարաձգման համար:
	ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 4-րդ ենթակետով սահմանված է պայմանագրով աշխատանքների կատարման համար սահմանված ժամկետի երկարաձգման պայմանները, մասնավորապես նշվում է, որ  ժամկետը կարող է երկարաձգվել մեկ անգամ մինչև 30 օր տևողությամբ և այդ ժամկետը կարող է երկարաձգվել՝ մինչև պայմանագրով ի սկզբանե սահմանված ժամկետը լրանալը` պայմանագրի կողմի առաջարկության առկայության դեպքում, պայմանով, որ պատվիրատուի մոտ չի վերացել գնման առարկայի օգտագործման պահանջը, իսկ առաջարկությունը ներկայացվել է ոչ ուշ, քան պայմանագրով ի սկզբանե սահմանված ժամկետը լրանալուց առնվազն 7 օրացուցային օր առաջ:
Միաժամանակ, նույն որոշման 57-րդ կետի համաձայն Պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է Հայաստանի Հանրապետության կառավարությունը, իսկ 57.1 կետով նշվում է, որ յուրաքանչյուր առանձին դեպքում, հիմնավորելով պայմանագրի կատարման և (կամ) կառավարման առանձնահատկությունը, պատվիրատուն կարող է պայմանագրով նախատեսված ապրանքի մատակարարման, աշխատանքների կատարման կամ ծառայությունների մատուցման ընթացքում դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը պայմանագրում սույն կարգի 56-րդ կետով նախատեսված պայմաններից տարբերվող պայմաններ սահմանելու կամ սահմանված պայմանները չկիրառելու համար: Այս դեպքում, Հայաստանի Հանրապետության կառավարությունը, հաշվի առնելով պայմանագրի կատարման և (կամ) կառավարման առանձնահատկությունը, կարող է իր որոշմամբ թույլատրել սահմանել պայմանագրում սույն կարգի 56-րդ կետով նախատեսված պայմաններից տարբերվող պայմաններ կամ չկիրառել սահմանված պայմանները:
Նկատի ունենալով վերը նշվածը, ներկայացված որոշման նախագծով առաջարկվում է սահմանել կարգի 56-րդ կետի 4-րդ ենթակետով նախատեսված պայմաններից տարբերվող պայմաններ և չկիրառել սահմանված պայմանները



